
LA tierce, oyant leur gracieux debat  

Plus par ennuy, que par plaiſant eſbat 

Diſt, Ie vous pri’et requiers toutes deux 

Neſtimer tant Lune ſa peur et doubte 

Lautre ſon dueil, qu’vng peu lon ne meſcoute 

Puis que pour vous de bon cueur ſouffrir veulx 
¶ Voz maulx ſont grands, nulle doubte nen foys 

Viure en ſuſpens ſans reſolution

Par lamy plein de toute fiction. 

Mais le mien neſt pas moindre touteſfoys. 
¶ Car mon amy loyal et veritable 

Ou iay trouuè tout ce que ie deſire, 

Me fault laiſſer, pour me faire en martyre 

Et en malheur a vous autres ſemblable. 
¶ Las ſi en luy ſcauoye riens dimparfaict 

Ou qu’enuers moy en quelque cas euſt tort, 

Noſtre lyen qui en ſeroit moins fort 

Sans grant douleur plus toſt ſeroit deffaict.

